
1. ОРШИЛ 

Байгаль орчин, аялал жуулчлалын сайдын 2019 оны 10 дугаар сарын 29-ний өдрийн 

A/618 тоот тушаалаар байгаль орчны менежментийн төлөвлөгөө боловсруулах, хянах 

батлах, тайлагнах журмын дагуу боловсруулаа.Төв аймгийн Заамар сумын нутаг дахь 

“Цагаан чулуутын хөндийн дээд хэсэг” алтны шороон ордын 2022 онд олборлох явцад 

эвдрэлд өртсөн 4 га талбайд техникийн нөхөн сэргээлтийн ажлыг ордын уул техникийн 

нөхцөлтэй уялдуулан хийж гүйцэтгэв. 

 Уг алтны шороон ордыг ашиглах төслийн байгаль орчинд нөлөөлөх байдлын нарийвчилсан 

үнэлгээний тайлангийн тодотголыг “Говь хангайн төгөл” ” ХХК 2022 онд хийж батлуулсан. 

Ашиглалтын MV-021514 тоот тусгай зөвшөөрөл бүхий талбай нь Төв аймгийн Заамар 

сумын нутаг Цагаан чулуутын хөндийн дээд хэсэг нэртэй газарт оршино. Талбайн хэмжээ 

1139.97 га болно. 

Хүснэгт. 1 Талбайн булангийн цэгийн солбицлууд: 

№ WGS UTM 

Уртраг Өргөрөг 

Градус Минут Секунд Градус Минут Секунд Өргөрөг Уртраг 

1 104 35 13.74 48 18 9.52 469383.8318 5350021.148 

2 104 35 13.76 48 18 6.28 469383.7056 5349921.11 

3 104 35 21.04 48 18 6.31 469533.677 5349921.231 

4 104 35 21.19 48 17 46.89 469533.5573 5349321.615 

5 104 35 41.72 48 17 27.54 469953.3621 5348721.929 

6 104 35 49.47 48 17 30.79 470113.5709 5348821.433 

7 104 36 1 48 17 30.79 470351.1322 5348820.191 

8 104 36 1 48 15 16.18 470329.4921 5344664.075 

9 104 35 15.27 48 15 16.18 469386.5945 5344669.061 

10 104 35 15.27 48 15 35.82 469389.8514 5345275.449 

11 104 34 33.31 48 15 35.82 468524.7788 5345280.161 

12 104 34 33.31 48 15 9.93 468520.3642 5344480.804 

13 104 33 59.38 48 14 9.93 467810.2887 5342632.207 

14 104 33 59.38 48 14 41.81 467815.8441 5343616.503 

15 104 33 54 48 14 41.81 467704.8943 5343617.13 

16 104 33 54 48 14 42 467704.9275 5343622.997 

17 104 33 53.3 48 14 42 467690.4917 5343623.078 

18 104 33 53.3 48 14 41.81 467690.4585 5343617.212 

19 104 32 54 48 14 41.81 466467.5368 5343624.273 

20 104 32 54 48 14 48.81 466468.8078 5343840.398 

21 104 33 31 48 14 48.81 467231.816 5343835.962 

22 104 33 31 48 16 33.82 467250.4539 5347078.162 

23 104 33 55 48 16 33.82 467745.0967 5347075.34 

24 104 33 55 48 16 45.82 467747.1949 5347445.842 

25 104 35 7.01 48 16 45.82 469231.2331 5347437.631 

26 104 35 7.01 48 17 1.82 469233.9021 5347931.636 

27 104 34 43 48 17 1.82 468739.1282 5347934.331 

28 104 34 43 48 17 43.83 468746.2497 5349231.403 

29 104 35 5 48 17 43.83 469199.5003 5349228.932 

30 104 35 5 48 18 9.51 469203.7911 5350021.811 

31 104 35 8.89 48 18 9.51 469283.9229 5350021.378 

ТӨСЛИЙН ТАНИЛЦУУЛГА 

  

ТӨСЛИЙН НЭР: “Цагаан чулуутын хөндийн дээд хэсгийн  

алтны шороон орд”-ыг ил аргаар ашиглах  

төсөл  

ТӨСӨЛ ХЭРЭГЖҮҮЛЭГЧИЙН НЭР: 

УЛСЫН БҮРТГЭЛИЙН ГЭРЧИЛГЭЭ: 

РЕГИСТРИЙН ДУГААР:  

“Хавчигийн ам” ХХКомпани 

9011528127  

5958989 

ТӨСӨЛ ХЭРЭГЖҮҮЛЭГЧИЙН ХАЯГ: Улаанбаатар хот, Хан-Уул, 15-р хороо,зайсан, 

Гэгээнтэн, 201 байр, 13 давхар 1303 тоот 

Харилцах утас: 88113110 

АШИГТ МАЛТМАЛ АШИГЛАЛТЫН 

ТУСГАЙ ЗӨВШӨӨРЛИЙН ДУГААР: 

MV-021514 /1139.97га/  

ТӨСЛИЙН БАЙРШИЛ: Улаанбаатар хотоос баруун хойш 200 км, Төв 

аймгийн Заамар сумын төвөөс баруун хойш 20 

км, “Шижир алт” суурингаас 15 км зайд, байр 

зүйн зургийн М-48-138 эдэлбэрт оршино. 

Ашигт малтмалын төрөл - Алт 

 

   

                  Зураг.1 Тусгай зөвшөөрлийн талбайн байршлын зураг 

 

 

 

 

 

 

 

 

 

 

 

   

 

 

 

 
              Зураг. 2 Ажилчдын хотхоны зураг 

2. ТУХАЙН ОНЫ УУЛЫН АЖЛЫН ГҮЙЦЭТГЭЛИЙН ТОВЧ ТАНИЛЦУУЛГА 

 

     2022 оны уулын ажлын төлөвлөгөөгөөр Цагаан чулуутын хөндийн дээд хэсгийн алтны 

шороон ордын MV-021514 талбайд I-В, II-В, 1-B, 2-В-р нөөцийн блокуудад ашиглалтын үйл 

ажиллагаа явуулсан. 

Уулын ажлыг тээвэрлэлтийн журмаар дараах дарааллаар гүйцэтгэнэ. Үүнд: 

- 0.2 м зузаантай шимт хөрсийг тусгай овоолго руу зөөвөрлөх 

- Карьер уруу орох замыг бэлтгэх 

- Хөрс хуулалтын ажлыг явуулж хөрсний дотоод овоолгод байршуулна. 

- Элс олборлолтыг хэсэгчлэн овоолго руу зөөх 

- Элсийг угаах төхөөрөмж рүү хүргэх 

  MV-021514 тусгай зөвшөөрлийн талбайн блокуудад 2022 онд нийт хөрс хуулалт 2,247.31 мян.мз, 

элс олборлолт 58.46 мян.мз олборлохоор тооцоолов. Ил уурхайн уулын ажлыг тээвэрлэлтийн 

системээр экскаватор, автосамосвалын хослолоор гүйцэтгэнэ.  

Уулын ажилд ашиглагдах техникүүд: 

Хөрс хуулалт: 

 

Экскаватор Komatsu PC-1250  1 

Экскаватор Hyundai R-520LC  1 

Автосамосвал CAT-773  2 

Автосамосвал Howo-371  4 

Бульдозер Komatsu D-275A  1 

 

Элс олборлолт ба угаалга: 

 

Экскаватор HYUNDAI R-520LC  1 

Автосамосвал Howo-371  2 

Утгуурт ачигч SDLG-956  1 

 

    2022 оны 2-р сараас I-В-р блокийн хөрс хуулалтын ажил эхэлнэ. Эдгээр блокуудын хөрс хуулалт, 

элс олборлолтыг экскаватор автосамосвалын хосолсон схемээр хийж гүйцэтгэнэ. Экскаватороор 

хөрс хуулалтыг автосамосвалд ачин урд жилийн олборлолт хийгдсэн талбайд болон ашиглагдсан 

хоосон орон зайд дотоод овоолгоор нөхөн сэргээлт хийхээр төлөвлөж байна.  

    
               Зураг.3 2022 оны Уулын олборлолтын ажлын явцын зураглал  

3. СӨРӨГ НӨЛӨӨЛЛИЙГ БУУРУУЛАХ АРГА ХЭМЖЭЭНИЙ 

ТӨЛӨВЛӨГӨӨНИЙ БИЕЛЭЛТ 

3.1 Агаарын чанар 

   3.1.1   Уурхайн технологийн замыг  усалж чийглэх, (тодорхой ажлын график гаргах ба 

хуурайшилттай үед усалгааны хугацааг ойртуулах) 

     Уурхайн технологийн замыг  усалгааг тогтмол хийж гүйцэтгэсэн. Ажилчдын тээврийн хурд 

болон тоосжилт үүсгэхгүй арга хэмжээг тогтмол авч хэрэгжүүлсэн.                      

   
             Зураг.4 Уурхайн замд усалгаа хийгдэж буй явц  

  Уурхайн зам, орон нутгийн зам, тээвэрлэлт, ажилчдын хотхоны замын усалгааны хуваарь гаргаж 

тогтмол усалгааг хийж гүйцэтгэв.  

 
            Зураг.5 Усалгааны хуваарь гаргаж баталсан.  

   3.1.2 Уурхайн замуудад хайрга чулуу дэвсэх зэргээр технологийн замыг сайжруулж тоос 

босохоос хамгаалах.  
     Бульдозер болон автогрейдерээр уурхайн замыг байнга хусаж, тээврийн замд дэвсэлт хийсэн. 

Тоос босохоос сэргийлж өдөр бүр усалгааг хийлгэсэн.   

 

    
           Зураг. 6 Уурхайн технологийн зам, карьерт замын дэвсэлт хийгдэв.  

 

    
        Зураг. 7 Уурхайн технологийн замын усалгаа хийгдсэн зураглал  

 

   3.1.3  Уурхайн талбайд ажиллах авто тээврийн хэрэгслийн хурдыг  /40км/ боломжит 

хэмжээгээр хязгаарлах арга хэмжээ авах.  

   Уурхайн карьер болон тээврийн замын хурдад хяналт тавьж ажиллаа.Автомашины хурдыг 7 

хоног бүр хурд хэмжигчээр хянаж, ажилчдын тээврийн хурдад хяналт тавьсан.  

    
             Зураг. 8 Тээврийн хэрэгсэлийн машины хурдад хяналт тавьж буй зураглал.  

     3.1.4   Уурхай дотор замыг тэмдэгжүүлэх.  

   Уурхай дотор замыг тэмдэгжүүлсэн.Уурхайн тээврийн зам орон нутгийн замаар дамжин өнгөрдөг 

тул тэмдэг тэмдэглэгээ байршуулсан.    

    
            Зураг. 9 Уурхайн замын чиг заасан тэмдэг тэмдэглэгээ  

    
             Зураг .10  Хурд сааруулагч, зам тавьж өгөх тэмдэг тэмдэглэгээ  

   3.1.5 Хүнд даацын  машин механизмын засвар үйлчилгээг тогтмол явуулах, (бусад уурхайн 

жишгийн дагуу 200 мото/цаг). 

   Уурхайн машин механизмын засвар үйлчилгээг хуваарь боловсруулан хийж гүйцэтгэсэн. Мөн 

тус бүрийн техникт хийгдэх РМ буюу мото цагийн үйлчилгээг заагдсан хугацаанд хийж тайлан 

хийж гүйцэтгэсэн.  

     
                 Хүснэтг. 2 Техникүүдэд РМ үйлчилгээ хийгдэх төлөвлөгөөний хуваарь    

                 Хүснэтг. 3 Засвар үйлчилгээ хийгдсэн бүртгэлийн хуудас  

 

  3.1.6 Нэг бүрийн хамгаалах хэрэгсэл, хүнсний нэмэлт болон хор саармагжуулах 

бүтээгдэхүүнээр ажилчдыг хангах; 

     Уурхайд ээлжээр ажиллаж буй ажилчдад нэг бүрийн хамгаалах хэрэгслээр ханган, аюулгүй 

ажиллагааг хангаж ажилласан. Зуны улиралд сүү, тараг, витагрип зэрэг бүтээгдэхүүнийг 7 хоног 

бүр ажилчдыг  хамруулан олгож байсан.  

   
                 Зураг.11  Ажилчдын дархлаа дэмжих бүтээгдэхүүнээр хангав.  

        3.2 Гадаргын ба газрын доорхи усны нөөц 

   3.2.1 Ус ашиглах гэрээг байгуулах.  

           Усны гэрээг Туул сав газрын байгууллагатай хамтран гэрээг байгуулж ажилласан.Гэрээг 

хавсралт №4-т тусгав.  

   3.2.2 Ус ашиглах дүгнэлтийг холбогдох байгууллагаар гаргуулах. 

          Ус ашиглах дүгнэлтийг холбогдох байгууллагаар гаргуулан хамтран ажилласан. Усны 

дүгнэлтийг  хавсралт №4-т тусгав.  

  3.2.3 Ус ашигласан төлбөрийн улирал бүр төлж байх.  

         Ус ашигласан төлбөрийн улирал тутамдаа төлж барагдуулсан.  

   3.2.4 Хаягдал усны дүгнэлтийг Усны газраар гаргуулж төлбөр тооцоог тухай бүрт нь төлж 

байх.  

          Уурхайн хаягдал усны гэрээ дүгнэлтийн дагуух төлбөр тооцоог хийж барагдуулсан. 

Төлбөрийн баримтыг хавсралт №4-т тусгаж оруулав.  

     3.3 Хөрсөн бүрхэвч  

   3.3.1  Үржл шимт хөрсний овоолгыг стандартын дагуу хэлбэржүүлэх.  

MNS 5916:2008 стандартын дагуу шимт хөрсний овоолгыг салхинд хийсэх, гаднын 

нөлөөлөлд автахаас урьдчилан сэргийлж хэлбэржүүлэлт хийсэн.  

     
   Зураг . 12 Шимт хөрсний овоолго хадгалсан зураглал 

      
   Зураг. 13 Шимт хөрсний овоолго хэлбэржүүлсэн зураглал  

   

      
               Зураг. 14  Шимт хөрсний овоолгын хаягжуулалт байршуулж буй зураглал.  

   3.3.2 Машин механизмын  эвдрэл гарсан  тохиолдолд засвар үйлчилгээг хайрган 

хучилттай талбайд хийх. 

Уурхайн техникийн эвдрэл, дуудлага бүрийг цаг хугацаанд засварын клерк дуудлага өгч 

хийж гүйцэтгэж байсан. Засварын талбайд хайрган хучилттай зам талбайд засварыг хийсэн.  

      
              Зураг.15 Засварын талбайд үйлчилгээ хийж буй ажлын явц 

   3.3.3 Ашиглагдсан тос тосолгооны материал, шатахуун асгарах, гоожих зэрэгт хяналт тавьж 

ажиллах, асгарсан тохиолдолд саармагжуулах арга хэмжээ авах.  
    Засварын талбайд асгаралт болсон тохиолдолд spill kit байрлуулан асгаралтын арга хэмжээг авч 

ажилласан. Мөн асгаралтын журам гаргаж ажилчдад танилцуулсан. Журмыг хавсралт №7 тусгав.  

    
             Зураг. 16 Асгаралтын урьдчилсан мэдээлэл, тайлан 

    
               Зураг . 17 Асгаралтад авч буй арга хэмжээ  

          3.4 Ургамлан нөмрөг  

    Уурхайн болон ажилчдын хотхоны үйл ажиллагааны улмаас ургамлан бүрхэвч доройтох 

   3.4.1. Уурхайн тосгоны ногоон байгууламжийг нэмэгдүүлэх жил бүр мод тарих.  

     
          Зураг.18 Кемпийн ногоон байгууламж, нэг наст ургамал тарив.  

   Ажилчдын амрах байрны урд хэсэгт Улиас, Чацарганын 5-6 настай модны суулгацыг тарьж, цэнэг 

усалгаа арчилгааг хийсэн.  

     
       Зураг. 19 Намрын мод тарилтын арга хэмжээ  

          3.5 Амьтны аймаг  

Уурхайн үйл ажиллагааны нөлөөллөөр зэрлэг амьтад дайжих, амьдрах орчинд сөргөөр нөлөөлөх 

  3.5.1 Зэрлэг амьтдыг хамгаалах биотехникийн арга хэмжээг орон нутгийн захиргаатай 

хамтран зохион байгуулах 

   Заамар сумын биотехникийн ажлыг өвлийн улиралд хийж гүйцэтгэхээр харилцан тохиролцлоо. 

Хавсралт №8 албан тоот тусгав.  

  3.5.2 Осол гарч болзошгүй мал, амьтан өнгөрөн гардаг хэсгүүдэд тэмдэг, тэмдэглэгээ 

байрлуулах. 

   Уурхайн тээврийн зам, орон нутгийн замд мал амьтан орж ирэхээс сэргийлэн тэмдэг тэмдэглэгээг 

байршуулсан.  

      
             Зураг. 20 Уурхайн замын тэмдэг тэмдэглэгээг байрлуулав.  

   3.5.3 Ажилчдыг хууль бусаар ан хийхгүй байхыг анхааруулах, сургалтад хамруулах, хяналт  

      Уурхайн нийт ажилчдад хууль бусаар ан хийхгүй байх, уурхайн бүс орчмын амьтан хамгаалах  

талаарх сургалтыг зохион байгуулсан.    

                                    

   
           Зураг. 21 Ажилчдад ан амьтад хамгаалах талаар сургалт орсон. 

 

4.  НӨХӨН СЭРГЭЭЛТИЙН АЖЛЫН ТӨЛӨВЛӨГӨӨНИЙ БИЕЛЭЛТ 

   4.1 Техникийн нөхөн сэргээлт  

   4.1.1  Эвдрэлд өртсөн талбайд техникийн нөхөн сэргээлт хийх.  

   2022 онд нийт 4 га талбайд техникийн нөхөн сэргээлтийн ажлыг хийж гүйцэтгэсэн.  

  
            Зураг. 22 Техникийн нөхөн сэргээлт хийхээс өмнөх талбай зураглал   

     
                 Зураг. 23 Техникийн нөхөн сэргээлт хийсэн талбайн зураглал 

    Техникийн нөхөн сэргээлтийн мөнгөн зардалын тооцоо:  

     
        Хүснэгт. 4 Техникийн нөхөн сэргээлтийн тооцоолол  

5. БИОЛОГИЙН ОЛОН ЯНЗ БАЙДЛЫГ ДҮЙЦҮҮЛЭН ХАМГААЛАХ АРГА 

ХЭМЖЭЭНИЙ ТӨЛӨВЛӨГӨӨНИЙ БИЕЛЭЛТ 

 5.1  Дүйцүүлэн хамгааллын ажил хийх талбайг орон нутгийн удирдлагатай тохиролцон  

сонгох. 

Төв аймгийн Заамар сумын Баянголын аманд 5 га талбайн техникийн нөхөн сэргээлтийн 

ажлыг хийж гүйцэтгэв.  

   
               Зураг. 24 Дүйцүүлэн хамгаалах талбайн байршил   

   
               Зураг. 25 Техникийн нөхөн сэргээлт хийхээс өмнөх талбайн зураглал  

№ Зардлын төрөл Х.нэгж Бульдозер Автогрейдер Дүн

1 ҮХЭХШ мян.төг 1,343.58         26.26          1,369.84        

2 Цалин мян.төг 628.57            157.14        785.71          

3 НДШ мян.төг 91.14             22.79          113.93          

4 Түлш мян.төг 4,900.00         770.00        5,670.00        

5 Сэлбэг мян.төг 600.00            80.00          680.00          

6 Нийт зардал мян.төг 7,563.30       1,056.18    8,619.48      

Нийт ажилласан цаг цаг 40.00             10.00          

1 цагийн зардал төг/цаг 189.08            105.62        

Бумбат төсөл-2022 оны нөхөн сэргээлтийн зардал

             Зураг. 26 Техникийн нөхөн сэргээлт хийсэн талбайн зураглал   

5.2 Тэрбум мод хөтөлбөрийн хүрээнд мод тарих хөтөлбөр.  

   Тэрбум мод хөтөлбөрийн хүрээнд 2022 оны 10 дугаар сарын 10-нд Уурхайн ажилчдын хотхонд 

500 ширхэг Улиас, 611 ширхэг Чацаргана модны суулгацыг тарьж цэнэг усалгааг хийсэн.   

   
           Зураг. 27 Модны тарьц бэлтгэлийн ажил явагдаж буй зураглал 

   
         Зураг.28  Намрын мод тарьж буй ажлын явц . 

6 НҮҮЛГЭН ШИЛЖҮҮЛЭХ, НӨХӨН ОЛГОВОР ОЛГОХ АРГА ХЭМЖЭЭНИЙ 

ТӨЛӨВЛӨГӨӨ 

 Төслийн үйл ажиллагааны онцлогоос хамаараад нүүлгэн шилжүүлэн, нөхөн олговор олгох 

арга хэмжээний ажил хийгдэхгүй болно. 

 

7 ТҮҮХ СОЁЛЫН ӨВИЙГ ХАМГААЛАХ АРГА ХЭМЖЭЭНИЙ ТӨЛӨВЛӨГӨӨНИЙ 

БИЕЛЭЛТ  

 

7.2 Археологийн дурсгал  

  Мөн төсөл хэрэгжүүлэгчийн захиалгаар 2019 оны 06 сарын 19-22 өдрүүдийн хооронд ШУТИС, 

БуХС, Хүмүүнлэгийн салбарын судлаач, багш оюутнууд XV-017150 хайгуулын талбайд 

археологийн хайгуул судалгааны ажлыг хийж гүйцэтгэсэн байна.  

  / Хавсралт.9 “Археологи угсаатан зүйн судалгаа” тайлан / 

7.3   Палентологийн дурсгал 

  Төсөл хэрэгжүүлэгчийн захиалгаар ШУТИС, ГУУС-ийн Стратиграфи-Палеонтологийн 

судалгааны төвийн судлаач доктор Г. Сэрсмаа, доктор Ж. Ундаръяа нар 2019 оны 06-р сарын 18-19 

ний өдрүүдэд уг талбайд палеонтологийн хайгуул, тандан судалгааны хээрийн ажлыг хийж, 

ажиглалтын цэгүүдэд координат, чулуулгийн бичиглэлийг товч бичиж, гэрэл зургаар 

баримтжуулан гүйцэтгэсэн байна. 

  Хавсралт.10 “ Төв аймгийн Заамар суманд орших “Цагаан чулуутын хөндийн дээд хэсэг” 

нэртэй MV- 021514 тоот /1193%97 га/ хайгуулын тусгай зөвшөөрлийн талбайд явуулсан 

Палеонтологийн  тандан судалгааны тайлан дүгнэлт 

 

8 ОСОЛ, ЭРСДЭЛИЙН МЕНЕЖМЕНТИЙН ТӨЛӨВЛӨГӨӨНИЙ БИЕЛЭЛТ 

   Байгалийн болзошгүй гамшиг, аюулт үзэгдлээс үүдэн төслийн үйл ажиллагаанд сөргөөр 

нөлөөлөх, дам нөлөөллөөр хүрээлэн буй орчныг бохирдуулах.  

  8.1   Болзошгүй аюулын үед хэрэгжүүлэх төлөвлөгөө боловсруулж, нийт ажилтанд 

танилцуулж, ажилтан бүрийн ажил үүргийн хуваарийг гаргаж, зааварчилгаа өгөх. 

   Болзошгүй аюулын үед хэрэгжүүлэх төлөвлөгөөг боловсруулсан. Батлагдсан төлөвлөгөөний 

нүүрийг хавсралт №11-т тусгав. Мөн нийт ажилчдад аюулын үед хэрэгжүүлэх төлөвлөгөөг 

танилцуулсан.  

    
              Зураг. 29  Уурхайн ажилчдад болзошгүй аюулын талаар сургалт орсон.  

  8.1.2 Хөдөлмөр хамгаалал аюулгүй ажиллагаа, гал түймрээс урьдчилан сэргийлэх сургалт 

сурталчилгаа, болзошгүй аюулын үед авах арга хэмжээг төслийн нийт ажилтан албан 

хаагчдад тогтмол хугацаанд танилцуулах. 

   Уурхайн нийт ажилчдад гал түймрээс урьдчилан сэргийлэх сургалтыг зохион байгуулсан. Нийт 

ажилчдын ил уурхайн ажилчдын аюулгүй ажиллагааны зааварчилгаа, аюулыг үед авч хэрэгжүүлэх 

төлөвлөгөөг танилцуулсан.  

   
            Зураг. 30 Галын сургалтыг нийт ажилчдад танилцуулж буй ажлын зураглал  

 8.1.3 Хөрсний бохирдол үүсгэх эрсдэлтэй материалын агуулахуудыг гадаргын урсцаас 

хамгаалах ба тэдгээрээр бохирдол зөөгдөхөөс хамгаалсан далан шуудуу байгуулах. 

   Шатахуун түгээх станцын талбайн хэсгээр шуудуу татаж гадаргын урсцаас хамгаалсан. Мөн 

галын самбар, элс зэргийг байршуулсан. Аянга буухаас урьдчилан сэргийлж, газардуулагч 

байрлуулсан.  

   
          Зураг. 31 ШТС –ын шуудуу татаж урсацаас хамгаалж буй зураглал. 

   
          Зураг. 32 ШТС-ын газардуулга байршуулсан зураглал.  

       8.1.4 Шатах тослох материалыг стандартын шаардлага хангасан агуулахад хадгалах. 

  Уурхайн засварын талбайд засвар үйлчилгээ хийсэн хаягдал тосны шүүр, агаар шүүгч, хуванцар 

савыг тусгай хөмсөг гарган ангилж байршуулсан. Мөн агуулахад шинэ тосыг байрлуулан 

нөөцөлж хадгалдаг. 

    
             Зураг. 33  Засварын талбайн тослох материал агуулахад байрлаж буй зураглал  

    
            Зураг. 34 Засварын талбайн тос хадгалж буй зураглал  

      8.1.5 Ажилчдыг эрүүл мэндийн үзлэг шинжилгээнд хамруулах төлөвлөлтийг хийх, 

хэрэгжүүлэх.  

  Уурхайд нийт ажиллаж буй ажилчдын эрүүл мэндийн үзлэгийн шинжилгээнд хамруулсан. .  

     

    
            Зураг.35  Ажилчид эрүүл мэндийн үзлэгт хамрагдсан  

      8.1.6 Шатах тослох материалын хор аюулын лавлах мэдээллийн агуулгаар сургалт хийх.  

           Уурхайн нийт ажилчдад ХАЛМ-ын сургалтыг танилцуулсан.  

    
              Зураг. 36 Ажилчдад ХАЛМ-ын сургалт орж буй зураглал  

  
                  Зураг.37 ХАЛМ-ын аюулгүй ажиллгааны зааварчилгаа  

 

    8.1.7  Үйлдвэрлэлийн гэнэтийн ослын улмаас хүний эрүүл мэнд, амь насанд сөргөөр 

нөлөөлж, олборлолтын үйл ажиллагаа доголдох, зогсох 

    Ажилчин нэг бүрийг хөдөлмөр хамгааллын хувцас, багаж хэрэгслээр хангах  

    Уурхайн нийт ажилчдын нэг бүрийн хөдөлмөр хамгааллын хувцасны стандартын журам 

баталсан. Журмыг хавсралт №12-т тусгав.  

    8.1.8 Ажилчин нэг бүрд ажил мэргэжлийн онцлогоос шалтгаалсан хор тайлах зорилгоор 

өдөр бүр нормын сүү, цагаан идээгээр хангах.  

    Уурхайн ажилчдын дархлаа дэмжих, хор тайлах хөтөлбөр гаргаж, ажилчдад хор тайлах 

бүтээгдэхүүнээр хангасан.  

                Зураг. 38  Ажилчдын хорыг тайлах арга хэмжээ  

 8.1.9 Хөдөлмөр хамгаалал аюулгүй ажиллагааны дүрэм журмыг сахиулж, хэрэгжилтэд 

хяналт тавих.  

Нийт ажилчдын хөдөлмөрийн аюулгүй ажиллагааны зааварчилгааг өгч ажилласан. Уурхай 7 

хоног бүр ажлын байрны үзлэг хийж, эрсдэлийн үнэлгээ, ил уурхайн дүрмийг мөрдөн ажиллаа.  

   

                 Зураг. 39  Хөдөлмөрийн аюулгүй ажиллагаа танилцуулсан байдал 

9 ХОГ, ХАЯГДЛЫН МЕНЕЖМЕНТИЙН ТӨЛӨВЛӨГӨӨНИЙ БИЕЛЭЛТ  

9.1 Ахуйн хог хаягдал.  

 9.1.1  Уурхайн талбай болон тосгонд стандартын шаардлага хангасан, ангилан ялгах 

тэмдэглэгээ бүхий хогийн сав байршуулах 

    Уурхайн засварын талбайд ангилан ялгасан сав.Хог хаягдлыг 2 хоноод хог хаягдлын нэгдсэн цэгт 

тээвэрлэсэн.          

   
           Зураг. 40 Гал тогоо болон засварын талбайн хог хаягдалын сав байршуулсан зураг 

   9.1.2  Хог хаягдлын түр хадгалах цэгийг тохижуулах, хашаажуулах.  

     Уурхайн ажилчдын хог хаягдалын цэгийн 2 ангилан хашаажуулсан.            

   
            Зураг.41  Хог хаягдалын цэгийг хашаажуулсан зураглал  

   9.1.3  Заамар сумын ЗДТГ-тай Хог хаягдлын гэрээ хийх. 

  Уурхайн хог хаягдалын гэрээг Заамар сумын ЗДТГ-тай хамтран гэрээг байгуулсан. Гэрээг 

хавсралт №13 тусгав.  

   9.1.4  Орон нутагтай байгуулсан хог хаягдал тээвэрлэх гэрээний дагуу ангилан ялгасан хог 

хаягдлыг холихгүйгээр тээвэрлүүлэх.  

    Уурхайн хог хаягдлын 2 хоног тутамд сумын нэгдсэн хог хаягдлын цэг рүү тээвэрлэсэн.  

    
                 Зураг. 42  Хог хаягдалыг нэгдсэн цэгт ачиж буй зураглал.  

       9.1.5 Ажилчдын бие засах газрыг био оо-р шийдвэрлэх.  

 Ажилчдын ариун цэврийн өрөөг бохирын шугамаар шийдэж байршуулсан.  

    
          Зураг. 43 Бохирын шугам хоолойгоор холбосон зураглал.  

      9.1.6 Уурхайн бие засах газар болон хог хаягдлын цэгүүдэд ариутгал халдваргүйжилт 

хийх 

     Уурхайн ажилчдын амрах байр, гал тогоонд 7 хоног бүр халдваргүйжилт хийгдэж байсан.  

    
    Зураг.44 Амрах байр, гал тогоо ариутгал хийгдэж буй ажлын явц 

    
    Зураг. 45 Хогийн цэг, ариун цэврийн өрөөг ариутгаж буй зураглал  

      9.1.7 Хийсэж тархсан болон үүссэн хог хаягдлыг тогтмол цэвэрлэж хэвших.  

   Уурхайн нийт ажилчдын хамруулан их цэвэрлэгээг хуваарь боловсруулан хийж гүйцэтгэсэн. Их 

цэвэрлэгээг Уулын хэлтэс, ХММЗХ, Кемп гэсэг бүрэлдэхүүнээр ажилтан тус бүр гаргаж 

боловсруулсан.  

     
       Зураг.46  Их цэвэрлэгээ хийгдэж буй ажлын явц  

    Уурхайн нийт хэлтэс тус бүрээс 2 ажилтан гаргаж 21 хүний бүрэлдэхүүнтэй уурхайгаас 2 км 

зайд их цэвэрлэгээг зохион байгуулсан.  

    
           Зураг. 47 Уурхайгаас 2 км замд их цэвэрлэгээ хийсэн ажлын явц  

   
              Зураг. 48  Их цэвэрлэгээний хуваарь батлав. 

          9.2 Аюултай хог хаягдал  

    Тээврийн хэрэгслээс гарах аюултай хог хаягдал.  

    9.2.1 Ашигласан тос, тосолгооны материал, аккумляторыг тусгай цэг гарган 

хуримтлуулах.  
    Нийт уурхайн хэмжээнд гарсан тос, тосолгооны материалыг тусгай хөмсөг гарган ангилан 

байршуулсан. Аккумляторыг тусгай цэгт битүүмжлэн хадгалсан.  

     

     
            Зураг. 49  Уурхайн хэмжээнд гарсан аккумлятор тоо хэмжээ, хадгалалт  

      9.2.2  Ашигласан тос тосолгооны материалыг дахин боловсруулах үйлдвэрт нийлүүлэх.  
        Ашигласан тос тосолгооны материалыг дахин боловсруулах үйлдвэрийн гэрээт байгууллагад 

2 удаа нийлүүлсэн. Нийт 2 удаа хаягдал тосыг нийлүүлэлт хийсэн.  

    
            Зураг. 50 Засварын талбайн хаягдал тос нийлүүлэлт хийгдэж буй зураглал 

10 ОРЧНЫ ХЯНАЛТ ШИНЖИЛГЭЭНИЙ ТӨЛӨВЛӨГӨӨНИЙ БИЕЛЭЛТ 

10.1 Агаарын чанарын хяналт шинжилгээ  

      Хүхэрлэг хий (SO2), Азотын давхар исэл (NO2), Нийт тоосонцор. 

     Уурхайн агаарын чанар, тоосонцрын судалгааг хийсэн. Судалгааг мэргэжлийн байгууллагаар 

хийлгүүлсэн бөгөөд тооцооллыг хавсралтаар оруулав.  

    
             Зураг. 51 Уурхайн тоосонцорын хэмжилт хийгдэж буй зураглал  

       10.1.1  Дуу шуугианы хэмжилт хийх.  
     Дуу чимээний хэмжилтийг 3 цэгт хийсэн. Уурхайн карьерт, дотоод овоолго, засварын талбайд 

дуу чимээний хэмжилтийг боловсруулсан. Хэмжилтийн тооцоог хавсралтад оруулав.  

     
            Зураг. 52  Дуу чимээний хэмжилт хийгдэж буй ажлын явц  

10.2 Хөрсний бохирдлын хяналт, шинжилгээ 

     Ялзмагийн агууламж, pH, давсжилт, чийгшил,NO3-N, P2O5, K2O,pH, нийт азот, нийт фосфор.  

        10.2.1  Нөлөөлөлд өртөөгүй талбай, Шимт хөрсний овоолго,Нөхөн сэргээлт хийгдсэн 

талбай.  
       Хөрсний дээжийг 3 хэсгүүдээс дээжийг авч боловсруулсан.  

     
           Зураг. 53 Хөрсний дээж авч буй ажлын явц  

10.3Уурхайн усны хяналт шинжилгээ 

       10.3.1 Уурхайн унд ахуйн усны зориулалттай гүний худаг,Үйлдвэрийн ус цуглуулах 

эргэлтийн усан сан. 
      Уурхайн унд ахуйн ус болон худаг,  баяжуулахын цэвэр нуур, бохир нууруудаас усны дээж 

шинжилгээг хийсэн. Шинжилгээний хариуг хавсралтаар оруулав.  

     
              Зураг. 54  Баяжуулахын нуураас усны дээж авч буй зураглал  

     
               Зураг. 55 Малчны худаг, унд ахуйн  усны дээж авч буй зураглал 

11. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨГ 

ХЭРЭГЖҮҮЛЭХ УДИРДЛАГА ЗОХИОН БАЙГУУЛАЛТЫН 

ТӨЛӨВЛӨГӨӨНИЙ БИЕЛЭЛТ   

   11.1 Байгаль орчны асуудлыг удирдлагын түвшний ажилтанд хариуцуулж, хяналт тавин 

ажиллах.  
  Уурхайн нийт ажилчдад хог хаягдлын, асгаралт, газар хөндөх журмыг боловсруулан ХАБЭА 

нартай хамтран ажилласан. 7 хоног бүр ажлын байрны үзлэг хийж хяналт тавьж ажилласан.   

  Журмыг хавсралтаар оруулав.  

    
          Зураг. 56 Засварын талбайн  АБҮ-ийн тайлан  

11.2 Байгаль орчны аудитыг мэргэжлийн байгууллагаар хийлгэх; 

  Уурхайн байгаль орчны аудитын тайланг “Энвайроментал комплайнц”ХХК-аар хийж 

гүйцэтгэсэн. Тайлангийн зөвлөмжийн дагуу арга хэмжээг авч хэрэгжүүлэн ажилласан. Аудитын 

тайланг Хавсралт №14-т тусгав.  

11.3   Ажилтнуудад байгаль орчны сургалтуудыг ажлын байранд нь зохион байгуулах 
   Уурхайн нийт өдөр шөнийн ээлжийн ажилчдад Байгаль орчны сургалтыг зохион байгуулсан. 

   
     Зураг.57 Байгаль орчны сургалтыг нийт ажилчдад танилцуулж буй зураглал.  

 

11.4 Жил бүрийн байгаль орчны менежментийн төлөвлөгөө ба тайлан боловсруулах 

  БОННҮ, ТЭЗҮ тайлангаас үндэслэн жил бүрийн байгаль орчны менежментийн төлөвлөгөөг 

боловсруулж тайлагнаж байна.  

 Хавсралт. 15  2022 оны батлагдсан Байгаль орчны менежментийн төлөвлөгөөний нүүрийг 

хавсаргав. 

11.5 Газрын төлөв байдал, чанарын улсын хянан баталгааны ажлыг хийлгэх/5 жил тутамд/ 

  “Вектор Мэп”ХХК аар газрын төлөв байдал, чанарын захиалгат хянан баталгааны тайланг 

хийлгэсэн. Тайлаанг /Хавсралт. 16/  

12. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨ, 

ТӨЛӨВЛӨГӨӨНИЙ БИЕЛЭЛТИЙГ НӨЛӨӨЛЛИЙН БҮСИЙН ОРШИН 

СУУГЧДАД ТАЙЛАГНАХ ТӨЛӨВЛӨГӨӨНИЙ БИЕЛЭЛТ  

 12.1 Заамар сумын Хайлааст багийн иргэд, ИТХ танилцуулах.  

  Уурхайн нөлөөллийн бүсэд орших малчдад нөхөн сэргээлт болон Тэрбум мод ажлын 

хүрээнд тарьсан модны суулгац амьдралын хувь зэргийг  танилцуулсан.  

   
   Зураг. 58 Сумын орон нутгийн иргэдэд ажлын явцыг тайлагнасан.  

 

     12.2 БОМТ-ын зардлын нэгдсэн хүснэгт  
 

Д/д  Байгаль орчны менежментийн төлөвлөгөө  Үнийн дүн 

/ мян.төг  /  

 

1  Сөрөг нөлөөллийг бууруулах арга хэмжээний төлөвлөгөө  5 050.0 5 050.0 

2  Нөхөн сэргээлтийн төлөвлөгөө  10 000.0  8 619.48 

3  Биологийн олон янз байдлыг дүйцүүлэн хамгаалах арга хэмжээний 

төлөвлөгөө  

15 000.0 20 710.0 

4  Нүүлгэн шилжүүлэх, нөхөн олговор олгох арга хэмжээний 

төлөвлөгөө  

-  - 

5  Түүх соёлын өвийг хамгаалах төлөвлөгөө  1 000.0  1 000.0  

6  Осол, эрсдэлийн менежментийн төлөвлөгөө  3 320.0  3 320.0  

7  Хог, хаягдлын менежментийн арга хэмжээний зардал  1 500.0  1 500.0  

8  Орчны хяналт шинжилгээний хөтөлбөр (ОХШХ)  1 040.0  1 040.0  

9  Тухайн жилийн байгаль орчны менежментийн төлөвлөгөөг 

хэрэгжүүлэх удирдлага зохион байгуулалтын төлөвлөгөө  

 -   -  

10  Тухайн жилийн байгаль орчныг хамгаалах төлөвлөгөөний 

биелэлтийг нөлөөллийн бүсийн оршин суугчдад тайлагнах 

төлөвлөгөө  

-  -  

Байгаль орчны менежментийн төлөвлөгөөнд нийт  36 910.0 41 239.48 

       Хүснэгт. 5 БОМТ-ын зардлын хүснэгт  

13. ДҮГНЭЛТ  

    

   “Хавчигийн ам”ХХК нь Төв аймгийн Заамар сумын Цагаан чулуутын хөндийн дээд хэсэгт алтны 

шороон ордны ил уурхайн үйл ажиллагаагаа бид байгаль орчинд сөрөг нөлөө үзүүлэхгүй, хууль 

журмын дагуу явуулахыг зорьж ажиллаа. 2022 онд бид орон нутгийн иргэдийг ажлын байраар 

хангах, хөдөлмөрийн аюулгүй ажиллагаа баримтлан ажилласан.  

  

   Мөн байгаль орчны сөрөг нөлөөллийг бууруулах арга хэмжээнд ажилчдын хотхонд мод тарьж 

ургуулсан бөгөөд газрын элэгдэл хорогдол, эвдрэл гэмтлээс урьдчилан сэргийлж машин техник 

оруулахгүй байх тал дээр анхаарал тавьж ажилласан.  

  

  2022 оны байгаль орчны менежментийн төлөвлөгөө дэх байгаль орчны хамгаалах төлөвлөгөө 

болон орчны хяналт шинжилгээний хөтөлбөрийг холбогдох хууль журам, стандартын дагуу 

хангалттай (90% дээш) биелүүлсэн гэж үзэж байна.  

  

  Энэхүү байгаль орчны менежментийн төлөвлөгөөний биелэлтийн тайланг Байгаль орчны ногоон 

хөгжлийн сайдын 2019 оны 10 дугаар сарын 29-ны А/618 дугаар тоот журмын дагуу боловсруулсан.  

 

 

 

 

 

 

 

 

 

 

 

 

 

 

 

 

 

 

 

 













































Асгаралтын журам 

 

                                               Нэг. Нийтлэг үндэслэл  

1.1 Энэхүү журмын зорилго нь “Бумбат” төсөл дээр ажиллаж буй “Хавчигийн ам” ХХК-ийн 

хэмжээнд хүний санамсаргүй үйлдэл, үйлдвэрлэлийн горимын алдагдал, техник, тоног 

төхөөрөмжийн эвдрэл, гэмтлээс шалтгаалан химийн хортой нэгдэл агуулсан бодис, 

түлш, тос, тосолгооны материал асгарах /цаашид “асгаралт” гэх/-аас урьдчилан 

сэргийлэх, асгаралт болсон тохиолдолд авах арга хэмжээг тодорхойлох, хөрсний 

бохирдлыг саармагжуулж, хор аюулыг бууруулах харилцааг зохицуулахад оршино. 

                                           Хоёр. Асгаралтын мэдээлэл  

2.1 Нүүрс-устөрөгчийн асгаралт 10 литрээс их хэмжээгээр асгарсан тохиолдолд тухайн 

ажилтан өөрийн шууд харьяалагдах ахлах ажилтан, ээлжийн мастерт цаг алдагдалгүй 

мэдээллэх ба “Монгол Майнинг энд Эксплорэйшн” ХХК-ийн байгаль орчны мэргэжилтэнд 

мэдээлнэ. 

2.2 Байгаль орчны мэргэжилтэн нь тухайн асгаралтын хэмжээнээс хамааран хяналтын 

байгууллага болон байгаль орчны хяналтын улсын байцаагчид мэдээлнэ. /Хавсралт 1/ 

                                            Гурав. Асгаралтыг хянах 

3.1 Асгаралтын талаар мэдээллэсэн ажилтан нь асгаралтыг мэдсэн даруйд их хэмжээний 

талбай хамрахаас урьдчилан сэргийлж шороогоор хязгаарлалт далан хөмсөг хийж 

хяналтандаа авна. 

3.2 Асгаралтын бохирдлыг хянах, цэвэрлэх ажлыг асгаралтын талаар мэдээлэл өгсөн  ахлах 

ажилтан болон ээлжийн мастер нь байгаль орчны мэргэжилтэнтэй хамтран зохион 

байгуулна. 

3.3 Хэрэв асгаралт нь хүрээлэн буй орчин болон ойр орчим байгаа хүмүүст онц ноцтой 

аюултай, (түймэр, дэлбэрэлт, газрын доорх ус бохирдуулах гэх мэт онцгой байдал 

үүссэн) хор хөнөөлтэй гэж үзвэл тухайн ажлын байрыг хариуцан ажиллаж буй ахлах 

ажилтан уурхайн Диспетчер, хяналтын алба, Хөдөлмөрийн аюулгүй байдал, эрүүл ахуй 

байгаль орчны нэгж болон Онцгой байдлын ажилтнуудад нөхцөл байдлын талаар 

мэдэгдэж, нүүлгэн шилжүүлэх ажлыг эхлүүлнэ. 

3.4 Асгаралтын эх үүсвэрийг хянах, тухайн орчинд байгаа гал авалзаж болзошгүй эд 

зүйлсийг зайлуулах ажлыг хийхдээ ажлын аюулын шинжилгээг урьдчилан хийж бага 

эрсдэлтэй буюу тухайн ажлыг бага аюултай үед тусгай сургалтанд хамрагдсан ажилтан 

хийж гүйцэтгэнэ. 

           Дөрөв. Хөрсний бохирдлыг тодорхойлох 

4.1 Уурхайн үйл ажиллагаатай хамаарал бүхий бүх ажлын байр, талбайд асгаралт бий 

болсон бол тухайн ажил, үйлчилгээ эрхлэгч байгууллага нь хөрсний бохирдлыг 

тодорхойлох ажлыг зохион байгуулна. 

4.2 Хөрсний бохирдлыг тодорхойлох зорилгоор хөрсний бохирдлын мониторинг хийх, 

шаардлагатай үед бохирдсон талбайгаас хөрсний дээж авч итгэмжлэгдсэн лабораторид 

өгч хөрс бохирдуулагч бодисын шинжилгээг хийнэ. 

4.3 Хөрсний бохирдлын дээж авахдаа хоорондоо 30 м-ийн зайтай 2 цэг сонгон авч тухайн 

зайд 5-10 цэгт ойролцоогоор 0-10 см гүнтэйгээр ухаж нэг цэгээс 50-100 гр хөрсний дээж 

авч хооронд нь хольмог дээж авна. 



4.4 Хөрсний нэвчилтийг тодорхойлохдоо 70*120 см харьцаатай, нэвчилтийн гүнтэй 

хамааруулан хөрсний зүсэлт хийнэ. Нэвчилт явагдсан хамгийн гүн хэсгээс дээжлэх 

дарааллаар хөрсний үе бүрээс дээж авч дээжийг тус тусад нь савлана. 

    Тав. Асгаралт болсон талбайг цэвэрлэх 

5.1 Уурхайд шаардлагатай байршлуудад асгаралтын иж бүрдлийг байрлуулна. Асгаралттай 

тэмцэх иж бүрдэлд энэхүү журмын Хавсралт 2-т заасан багажуудыг заавал багтаасан 

байна. 

5.2 Нүүрс-устөрөгчийн бохирдлыг цэвэрлэхдээ асгаралтыг шингээгч материал ашиглан 

тархалтыг хязгаарлах бөгөөд асгаралтын иж бүрдэл байхгүй тохиолдолд шороогоор 

хүрээлэн хязгаарлаж болно. Хэрэв нүүрс-устөрөгч усанд нэвчсэн тохиолдолд тусгай 

зориулалтын сорогч машинаар соруулна. 

5.3 Асгаралттай тэмцэхэд ашигласан материалуудыг аюултай хог хаягдлын саванд 

цуглуулан “Хог хаягдлын журам”-ын дагуу уурхайн засварийн хэсэгт байрлуулсан 

зориулалтын шатаах зууханд шатааж устгана. Зориулалтын шатаах зуухгүй тохиолдолд 

аюултай хог хаягдлын саванд хуримтлуулан тусгай зөвшөөрөлтэй байгууллагад 

шилжүүлнэ. 

5.4 Асгаралт болон бусад хэлбэрээр бохирдсон хөрсийг саармагжуулахдаа урьдчилан 

бэлдэж тусгайлан засаж байгуулсан бохирдсон хөрс саармагжуулах талбайг ашиглана. 

5.5 Нүүрс-устөрөгч гадаргын усны суваг, шуудуу, сайранд алдагдсан тохиолдолд тархалтыг 

хязгаарлан хөмсөг, далан зэргийг байгуулах ба нэн даруй бохирдсон хөрсийг ухаж авч 

зайлуулна. 

5.6 Асгарсан бохир усны тархалтыг элс эсвэл шороогоор хязгаарлан, гадаргын усны судаг, 

шуудуу, сайранд алдагдахаас сэргийлэх ба бохир ус асгарсан хэсгийг кальцийн 

гипохлорид ашиглан ариутгана. 

5.7 Асгарсан бохир ус их хэмжээтэй тохиолдолд тусгай зориулалтын сорогч машинаар 

соруулна. Үлдэх шингэн хэсгийг кальцийн гипохлорид ашиглан ариутгана. 

5.8 Аммонийн нитратын бохирдлын үе асгаралт болсон элс болон шороогоор хүрээлж, агаар 

дэгдэхээс сэргийлнэ. 

5.9  Аммонийн нитратын бохирдлын үед асгаралт болсон хэсгийг элс болон шороогоор 

хүрээлж, агаарт дэгдэхээс сэргийлнэ. 

5.10 Аммонийн нитратын бохирдлын хэсгийг болгоомжтой ялган авч, тусгай шошго бүхий 

саванд хадгалах ба тэсэлгээний инженертэй хамтарч дараагийн авах арга хэмжээний 

талаар зөвлөлдөнө. 

5.11 Аммонийн нитратаар бохирдсон хөрсийг устгахдаа тухайн бодисын “Хор аюулын 

лавлах мэдээлэл”-д тусгагдсан зааврын дагуу устгана. 

5.12 Химийн бодисын бохирдлыг цэвэрлэх арга нь харилцан адилгүй байх ба ерөнхий  

зориулалттай шингээгч ашиглаж болно. 

5.13 Аккумуляторийн хүчил асгарсан тохиолдолд натрийн бикарбонат болон ижил 

төрлийн саармагжуулагч ашиглан бохирдсон хэсгийг саармагжуулах шаардлагатай. 

Усан устгалын арга ашиглан уурхайн талбайд устгал хийнэ. 

5.14 Асгаралт болсон талбайн бохирдол нь Монгол Улсад мөрдөгдөж буй агаар, ус, 

хөрсний стандартын хүлцэх хэмжээнээс давсан тохиолдолд цэвэрлэгээг шаардлага 

хангаагүй гэж үзэн дахин цэвэрлэгээ хийнэ. 



5.15 Нүүрс-устөрөгчөөр бохирдсон хөрсийг хуулж, уурхайн тусгайлан бэлдсэн талбайд 

байрлуулан хадгалж, цаашид саармагжуулах, цэвэршүүлэх арга хэмжээ авна.  

5.16 Биологийн задралын аргаар бохирдсон хөрсийг саармагжуулахдаа малын бууц 

ашиглан биологийн задрал явууулан хөрсний бохирдлыг саармагжуулж болно. 

Саармагжуулах энгийн нэгдэл, харьцаа нь бохирдсон хөрс бууц хоёрын харьцааг 5:1 

хэмжээтэй байхаар хольж, 3 сар тутамд нэг удаа нар салхинд эврээх зорилгоор 

байрлалыг өөрчлөнө. 

5.17 Физик-химийн аргаар бохирдсон хөрсийг саармагжуулахдаа “Remediator” бодис 

ашиглана. Уг бодисийг асгаралт болсон талбайд асгарсан тос, түлшийг шингээх 

зорилгоор шууд хуурайгаар хольж хэрэглэж болно.  

                                         Зургаа. Бүртгэл болон тайлагнах 

6.1 Асгаралт болсон газрын ажлын байрыг хариуцсан ахлах ажилтан нь уурхайн байгаль 

орчны мэргэжилтэнд асгаралт болсон талаар мэдэгдэж, зөвлөгөө авч ажиллах бөгөөд 

асгаралт мэдээллэх хуудас бөглөн, авч хэрэгжүүлсэн арга хэмжээний талаар тайланг 

өгнө.  

6.2 Нүүрс-устөрөгчийн асгаралт болсон бүх тохиолдолд байгаль орчны мэргэжилтэнд 

журмын дагуу мэдэгдэх бөгөөд байгаль орчны мэргэжилтэн нь асгаралтыг цэвэрлэх 

зааварчигаа өгч, асгарсан тохиолдол бүрийг бүртгэн авч мэдээллийн санд бүртгэнэ. 

6.3 Үүний дараа асгаралт болсон газрыг цэвэрлэх зааврыг өгч, бохирдсон хөрсийг 

зориулалтын талбайд байршуулан саармагжуулах арга хэмжээг авах ба Асгаралт 

бүртгэх хуудсыг бөглөнө. /Хавсралт 3/ 

                                              Долоо. Сургалт  

7.1 Компанийн үндсэн болон гэрээт ажилтан аюултай бодистой харьцах, асгаралтад хариу 

арга хэмжээ авах тухай сургалтанд хамрагдсан байна.  

7.2 Байгаль орчны мэргэжилтэн нь асгаралтанд хариу арга хэмжээ авах ажилд техникийн 

болон арга зүйн зөвөлгөө тусламж үзүүлнэ. 

                                             Найм. Хариуцлага  

8.1 Энэхүү журмыг зөрчсөн ажилтан, албан тушаалтанд Монгол улсын “Хог хаягдлын тухай” 

хууль, Зөрчлийн тухай хууль тогтоомж, Хөдөлмөрийн дотоод журам,  гэрээнд заасан 

хариуцлагыг хүлээлгэнэ. 

8.2 Гэрээт компаниудын хувьд асгаралтыг 4 цагийн дотор мэдээлээгүй, хариу арга хэмжээг 

яаралтай авч асгаралт бүртгэх хуудсыг бөглөн 1-2 хоногийн дотор ирүүлээгүй тохиолдолд 

тухайн байгууллагын ажилтанг зөрчлийн хуудас бичигдэх болно.  

8.3 Бохир усыг санаатай болон санамсаргүй байдлаар хээр ил задгай асгасан тохиолдолд 

талбайн хэмжээнээс үл хамааран мэргэжлийн байгууллагаар ариутгал хийлгэж, хуулийн 

дагуу хариуцлага хүлээнэ.  

 

 

 



 















 














